
Pravachanapurva Stutih

ప్రవచనపూర్వస్తుతిః

(శ్రీ నిరఞ్జనపీఠాధీశ్వర  ఆచార్య మహామణ్డలేశ్వర
యతీన్ద్ర  స్వామీ శ్రీకృష్ణానన్ద   గిరిజీ మహారాజ
కే ప్రవచన  కే పూర్వ కీ స్తుతి)
సర్వవేదాన్తసిద్ధాన్తగోచరం   తమగోచరమ్ ।
మహేశం సచ్చిదానన్దం  సద్గురుం  ప్రణతోఽస్మ్యహమ్  ॥
యాకున్దేన్దుతుషారహారధవలా  యా శుభ్రవస్త్రావృతా 

యా వీణావరదణ్డమణ్డితకరా  యా శ్వేతపద్మాసనా ।
యాబ్రహ్మాచ్యుతశఙ్కరప్రకృతిభిర్దేవైః     సదా వన్దితా

సా మాం పాతు సరస్వతీ భగవతీ నిఃశేషజాడ్యాపహా ॥ ౧॥
శుక్లాం  బ్రహ్మవిచారసారపరమామాద్యాం  జగద్వ్యాపినీం

వీణాపుస్తకధారిణీమభయదాం జాడ్యాన్ధకారాపహామ్  ।
హస్తే స్ఫాటికమాలికాం విదధతీం పద్మాసనే సంస్థితాం

వన్దే తాం పరమేశ్వరీ భగవతీం బుద్ధిప్రదాం   శారదామ్ ॥౨॥
మన్దారమాలాకలితాలకాయై  కపాలమాలాఙ్కితశేఖరాయ ।
దివ్యామ్బరాయై చ దిగమ్బరాయ నమః శివాయ చ నమః శివాయ ॥ ౩॥
ముఖే తే తామ్బూలం నయనయుగలే కజ్జలకలా

లలాటే కాశ్మీరం విలసతి గలే మౌక్తికలతా ।
స్ఫురత్ కాఞ్చీసాటీ పృథుకటితటే హాటకమయీ

భజామి త్వాం గౌరీ నగపతికిశోరీమభిరతమ్ ॥ ౪॥
హంసో పద్మవనం సమిచ్ఛతి యథా నీలామ్బుదం చాతకః

కోకః కోకనదప్రియం  ప్రతిదినం  చన్ద్రం  చకోరస్తథా ।
చేతో వాఞ్చ్ఛతి మామకం పశుపతే చిన్మార్గభృగ్యం  విభో

గౌరీనాథ భవత్పదాబ్జయుగలం  కైవల్యసౌఖ్యప్రదమ్   ॥ ౫॥
అయః స్పర్శే లగ్నం సపది లభతే హేమపదవీం

యథా రథ్యాపాథః శుచి భవతి గఙ్గౌఘమిలితమ్  ।
తథా తత్తత్పాపైరతిమలినమన్తర్మమ  యది

త్వయి ప్రేమ్ణా  సక్తం  కథమివ న జాయేత విమలమ్ ॥౬॥
ఆకాశేన శిఖీ సమస్త ఫణినాం నేత్రా కలాపీ నతాన్

ఉద్గ్రాహీ  ప్రణవోపదేశనినదైః   కేకీతి యో గీయతే ।
శ్యామాం శైలసముద్భవాం  ధనరుచిం దృష్ట్వా  నటన్తం ముదా

వేదాన్తోపవనే విహారరసికం తం నీలకణ్ఠం  భజే ॥ ౭॥
మహాన్తం విశ్వాసం తవ చరణపఙ్కేరుహయుగైః

నిధాయాన్యం నైవాశ్రితమిహ   మయా దైవతముమే  ।
తథాఽపిత్వచ్చేతో మయి న యది జాయేత కరుణం

నిరాలమ్బో లమ్బోదరజనని కం యామి శరణమ్ ॥౮॥
ఇతి శ్రీ నిరఞ్జనపీఠాధీశ్వర  ఆచార్య మహామణ్డలేశ్వర  యతీన్ద్ర
స్వామీ శ్రీకృష్ణానన్ద   గిరిజీ మహారాజస్య ప్రవచనపూర్వస్తుతిః  సమాప్తా ।
Proofread by Mohan Chettoor

Pravachanapurva Stutih

pdf was typeset on January 14, 2023

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

